
Txillardegi 

Mitxelenari bai 
Euskaltzaleon artean, eta area-

go buruz buru tratatzeko aukera 
izan genuenon artean. inork ere ez 
du gaur zalantzan jartzen, batera 
euskararen ezagueraren mailan eta 
Linguistika Orokorraren alorrean. 
Koldo Mitxelena izan dela gu 
guztion maisu gailen eta aparta. 

Hots, iruditzen zaidanez (eta 
kezka hazkor honetan ez naiz ba-
karra), azkeneko bolada honetan, 
maizegi eta errazkiegi ari dira ba-
tzuk, berak 1968an oso zuhurki 
ezarritako zimentarri sendoak, 
behin eta berriz aldatzen eta ahul-
tzen. Are batzutan osoki ukatzen 
ere. 

Adibide bakar bat milaren ar-
tean. 

Mitxelenak -Axularren bide-
tik- proposatutako «gartzela» hi-
tza orain kendu; eta hemendik au-
rrera «kartzela» idatzi behar dela 
gogorazi didate. 

Erabakiaren gakoa ezagutu 
nahi nik, eta "Euskara Batuaren 
Ajeak" liburura jo dut. Azalpena 
hau da: gartzela forma «arkais-
moa» omen dela (227). 

Euskal joera fonologiko sendo 
hori «arkaikoa» denik, ezin esan 
daiteke: ganbiatu. goma(ra)zio 
baterako, Diburtzio, eta beste 
hamaika gaurko euskaldunen aho-
tan entzuten baititugu hamaika al-
diz. 

Mitxelenak, mila argibidetan 
funtsatutako bidetik, hitz hasera-
rako /b,d,g/ hirukote ozena «ho-
besten» zuela idatzi zuen (Aran-
tzazu, 8. e): bake, dorre, gapirio. 
alegia; pake, torre, kapirto, bai-
no hobe. 

Ahalean, beraz, euskal Fono-
logiari eutsiko bazaio, gartzela-ri 
eutsi behar genioke. Edo-ta, gu-
txienez. Flandrian «A.B.N.» ize-
neko nederlandera batuan askotan 
egin izan duten bezala (eta Mitxe-
lenak berak ere Arantzazuko 
Txostenean egin zuenaren bide-
tik), forma-bitasuna onartu. Beste-
la, gaizki goaz. 


